
 { ޢބަްދުލްޣަފރޫު މޫސާދއާިރާގެ މެންބރަު  ހަނިމާދޫ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ރައްޔިތުންގެ   ކޮމިޓީގެ  `.  ބެހޭ  ޚިދމަތްތަކާ  ސަލާމަތީ  މިވަގުތު    4މަޖިލީހުގެ  ފެށުނީ.  ބައްދަލވުުން  ވަނަ 

ހޯރަފށުި   ޝަހީމް،  ޙުސއަިން  މެންބަރު  އއިޒްަތްތެރި  ދާއިރާގެ  ދެކުނު  ހެނވްޭރު  ހާޒިރުވެވަޑައިގެންނެވީ  ކޮމިޓއީަށް 

ޢަބްދު އީވާ  މެންބަރު  އިއޒްަތްތެރި  ދާއިރާގެ  އުތުރު  ގަލޮޅު  ސަލީމް،  އަޙްމަދު  މެންބަރު  އިއްޒަތްތެރި  الله، ދާއިރާގެ 

އަދި  މެންބަރު ޝަހީމް،  އިއޒްަތްތެރި  ދާއިރާގެ  ކަނޑިތީމު  ނިޔޒާު،  ޢަލީ  މެންބަރު  އިއްޒަތްތެރި  ދާއިރާގެ  ހުޅުމާލެ 

މަހިބަދޫ ދާއިރާގެ އއިްޒަތްތެރި މެންބަރު އަޙްމަދު ޠާރޤިް، އަދި އަޅުގަނޑު ހަނިމާދޫ ދާއިރާގެ އިއްޒަތްތެރި މެންބަރު 

މައްސަލަތަކެއް  ހުރި  ބލަާފައި  މިހާތަނަށް  އަޅުގަނޑުމެން  އޮތީ  މި  ހުށަހެޅިފައި  މި  މއިަދު  މޫސާ.  ޢަބްދުލްޣަފޫރު 

މި   މިހުރީ.  މއިަދު  ނިންމުން  ގޮތެއް  ގޮތުން  ބެހޭ  މއަްސަލަތަކާ  މި  އެހެނވްީމާ،  ހުރީ.  މި  އެޖެންޑާގައި  މއިަދުގެ 

އެޖެންޑާގައި މއިޮތް ތިން މައްސަލައަކީ ވެސް އަޅުގަނޑުމެން މިހާރު ބަލއަި، އެކަމުގެ ދިރާސާކޮށް ނިންމާފައި ހުރި 

މައްސަލަތައް. އެހެނވްީމާ، އަޅުގަނޑު މއިަދު އެޖެންޑާގެ ފުރަތަމަ އައިޓަމާއިގެން ކުރިއަށްދާން ފްލޯރ ހުޅވުައިލާނަން. 

ޕޮލިހުންނާއި ސިފއަިންނާ  އަޅުގަނޑުމެން  މައްސަލައިގައި  މޒުާހަރާކުރި  ކައިރީގައި  އިދާރާގެ  މަޖިލީހުގެ  ރައްޔިތުންގެ 

ގެނެސް މި މައްސަލަ މިހާރު ވާނީ ބަލާފަ. އެހެނވްީމާ، ކޮމިޓީން ވަކި ގޮތެއް ނިންމީމަ އަޅުގަނޑުމެން މި މައްސަލަ 

ހުށަހެޅި މެންބަރަށް ޖަވާބުދިނުމަށްފަހު މި މައްސަލަ ނިންމަން އަޅުގަނޑު ގަސްދުކުރަން. އެހެނވްީމާ، ތި ބޭފުޅުންނަށް 

  ބަރު ޢަލީ ނިޔާޒަށް.ފުރުޞަތު ހުޅވުައިލަން. އަޅުގަނޑު ފުރުޞަތުއަރވުަން ހުޅުމާލެ ދާއިރާގެ އިއޒްަތްތެރި މެން 

 

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

މިހާރު އާންމުކޮށް މި ކޮމިޓީގައި ކަންކުރަމުން އައި ގޮތެއް އޮވޭ ދއެްތޯ މިކަހަލަ ކަންކަން ނިންމާފައި ފހާަގަކުރވެުނު  

ގޮތއެް.  ނިންމި  ދެން  ރެކޮމަންޑޭޝަނަކާއި  ވއެްޖެއްޔާ  ކަމަށް  އޮތް  ރެކޮމަންޑޭޝަނެއް  ކޮމިޓީން  ދެން  ކަންކަމާއި 

މި   ތިބެފައި  މިހެން  ހަމަ  ގެންނާނެ.  ސެކްރެޓޭރިއޭޓުން  ކޮމިޓީ  މި  އާންމުކޮށް  އެއްޗެއް  ޑްރާފްޓެއް  އެކަހަލަ 

ރކެޯޑު   މީގެ  ބެލިކަމާއި  އަޅުގަނޑުމެން  މިކަން  ގޮތަކަށް  ކޮންމވެެސް  ނިންމީއޭ  ގޮތް  ތިމަންނަމެން  މއަްސަލައިގައި 

ހަދއަިގެން   އެގޮތަށް  ގޮތުގައި  ދެކޭ  އަޅުގަނޑު  އިނގޭތޯ.  ލޔިެކއިުމުން  އޮންނަނވްާނެ  ފެންނަން  ވެސް 

ވެސް   ރެކޮމަންޑޭޝަނެއް  މީގެ  ގޮތެއް  ދެކޭ  ކޮމިޓީން  ކަހަލަ  ކޮންމވެެސް  ނިންމޭނީ.  ގޮތެއް  އަޅުގަނޑުމެންނަށް 

ބުނަން  އެއްޗެއް  ދޭތެރޭގައި  މިއާއި  އަޅުގަނޑުމެންނަށް  ފެނިގެން  އެ  ދެކެނީ.  ކަމަށް  އިންނަނވްާނެ  އިންނާނެ. 

 އެނގޭނީ. އެއީ ކޮމިޓީގައި ޢަމަލުކުރަމުންދިޔަ ގޮތާއި ވެސް އެއްގޮތަށްވާތީ އަޅުގަނޑު އެކަން ފާހަގަކޮށްލަން. 

 ރިޔާސަތުން ވާހަކަދެއްކެވުން:

މި   ދެން  ހަދަނީ.  ބަލައި  ތއަްޔާރުކޮށް  ރިޕޯޓު  ކޮމިޓީން  މައްސަލަތަކުގައި  ބޮޑެތި  ގޮތުން  އުސޫލެއް  މި  މިހާރު 

ރިޕޯޓު   އިދާރީމޒޭުން  ނިންމވެީމަ  ބޭފުޅުން  ކޮމިޓީގެ  ތައްޔާރުކުރަން  ރިޕޯޓެއް  ކޮމިޓީން  ވެސް  މއަްސަލައިގައި 

އެހެނވްީމާ،   ގެންދވެިދާނެ.  ކުރިއަށްވެސް  އެކަން  ތައްޔާރުކޮށްފައި  ރިޕޯޓެއް  ހަމަ  އެހެނވްީމާ،  ތައްޔާރުކުރާނެ. 

ކޮމިޓީން   ހަމަ  ނިންމަން.  ގޮތެއް  މއަްސަލއަާމެދު  މި  ހުޅުވައިލީއޭ  އަޅުގަނޑު  ފްލޯރއަށް  ދެންނެވީ  އަޅުގަނޑު 

ގޮތުން ބެހޭ  މިއާ  މިނިންމަވަންވީ  ގޮތެއް.  ކޮންމވެެސް  ހާޒިރުކުރަންޖެހޭ     ކޮށް،  ދިރާސާތައް  ކުރަންޖެހޭ  ކޮމިޓީން 

އެނގިވަޑައިގަންނވަާނެ   ވެސް  ބޭފުޅުންނަށް  ހުރިހާ  އިތުރަށް  އެހެނވްީމާ،  މިހާރވުަނީ.  ހާޒިރުކުރެވިފައި  ފަރާތްތައް 

ޙުސއަިން  މިކަން ހިނގާދިޔަގޮތާއި ހުރިހާ ކަމެއް މިހާރު. އެހެނވްީމާ، އަޅުގަނޑު އެ ވާހަކަ ދަންނވައަިލީ. އަޅުގަނޑު  

 ށް ފުރުޞަތުއަރވުަން، ހެންވޭރު ދެކުނު ދާއިރާގެ އިއްޒަތްތެރި މެންބަރު. ޝަހީމަ

 

 ޙުސއަިން ޝަހީމް ވާހަކަދއެްކވެުން: ހެންވޭރު ދެކުނު ދާއިރާގެ މެންބަރު 

ޝުކުރިއްޔާ މުޤައްރިރު. އަޅުގަނޑު ހުށަހަޅަން މި ނެގިފއަިވާ ކޮމިޓީން މި ކުރި މަސއަްކަތް ރިޕޯޓއެްގެ ގޮތުގައި އޭތި  

ތައްޔާރުކުރެވި އަދި ކޮމިޓީއަށް އޭތި އެ ޕްރެޒެންޓުކުރެވި، ޕްރޮޖެކްޓަރުގައި އޭތި އަޅުވައި އއެަށް ގެނވެުނު ބަދަލުތަކާ  

އެ ހުރިހާ ކަމަކާ އެކީގައި އަދި މުޅި ކޮމިޓީގައި ޑިސްކަސްކޮށް އެ ނިންމެވި ގޮތެއްގެ މއަްޗަށް ރިޕޯޓު ފާސްވެގެން  

ދއިުން. އެއީ މިއީ މި މުއައްސަސާގެ ކަރާމާތް ގެއްލުވާލައި މުޅި މއުައްސަސާ ބިރުވެރިކަމަކަށް ވއަްޓާލުމަށް ހިންގައި  

ދޭންޖެހޭ   ސަމާލުކަމެއް  އެންމެބޮޑު  މި  މިކަމަށް  މި  ކަމަކަށްވާތީ،  އިމްތިޔާޒަށް ގޮސްފައިވާ  މއުައްސަސާގެ  މުޅި 

ސާފުކޮށް   ވަރަށް  ދާއިރއާެއްގައި  ފުޅާ  ވަރަށް  މިކަން  ނޫން.  ކުޑަކަމެއް  މިއީކީ  އެހެންވީމާ،  މިކަމަކީ.  އަރައިގަތުން 

ސަބަބުން   މިކަމުގެ  ފަރާތްތަކާއި  ކަންކުރި  މި  ފަރާތްތަކާއި  އިހުމާލުވީ  މިކަމުގައި  ފަރާތްތަކާއި  ޒިންމާވާ  މިކަމުގައި 

ނަފުސާނީ ބިރުވެރިކަމަކަށް ވެއްޓުނު ފަރާތްތަކާއި މިކަމުގެ ތެރޭގައި އަނިޔާއެއް އެއްވެސް ވަރަކަށް ލިބުނު ފަރާތްތަކާ  

މި ހުރިހާ އއެްޗެއް ފާހަގަކުރެވިގެންދާންޖެހޭނެ ކަމަށް އަޅުގަނޑު ދެކެން. އެހެނވްީމާ، އަޅުގަނޑު މި ހުށަހެޅީ މިކަން  

އަޅުގަނޑަށް ފެންނަ ގޮތް. އެހެނވްީމާ، އިއްޒަތްތެރި މެންބަރުންނަށް ފެނވިަޑއަިގަންނަވަންޏާ އއެަށް ތއާީދުކޮށްދެއްވުން  

 އެދެން. 

 

 ރިޔާސަތުން ވާހަކަދެއްކެވުން:

 އަޅުގަނޑު ޢަލީ ނިޔޒާަށް ފުރުޞަތުއަރވުަން.  

 

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

ހުށަހެޅއުްވި  އެ  ޙުސއަިން ޝަހީމް  މި  މެންބަރު  އިއްޒަތްތެރި  ދާއިރާގެ  ދެކުނު  ހެނވްޭރު  ދެންމެ  އަޅުގަނޑު  އާދެ! 

މި  ހަމއަެކަނި  މއަްސަލއަިގައި،  ކޮންމެ  މީގައި  ސެކްރެޓޭރިއޭޓުން  ތއާީދުކުރަން.  އަޅުގަނޑު  ހުށަހެޅއުވްުމަށް 

ތއަްޔާރުކުރައްވައިގެން   ރިޕޯޓެއް  ވެސް  މއަްސަލައިގައި  ތިން  އޮތް  އެޖެނޑްާކޮށްފައި  މއިަދު  ނޫން.  މއަްސަލައެއް 

މަޝްވަރާކޮށްގެން   ކޮމިޓީގައި  ބަދަލެއް  ފެންނަ  ގެންނަން  އެއަށް  ދެން  ހއިްސާކުރއެވްީމަ  އަޅުގަނޑުމެންނަށް 

 ވާހަކަދަންނވަަން.  ގެންނވެުމަށް އަޅުގަނޑު ތާއީދުކުރާ 

 

 ރިޔާސަތުން ވާހަކަދެއްކެވުން:

 އަޅުގަނޑު ހޯރަފުށި ދާއިރާގެ އިއްޒަތްތެރި މެންބަރު އަޙްމަދު ސަލީމަށް ފުރުޞަތުއަރވުަން. 

 

 ވާހަކަދއެްކވެުން: އަޙްމަދު ސަލީމްހޯރަފުށި ދާއިރާގެ މެންބަރު 

ކޮމިޓއީަށް   ފާހަގަކޮށްލަނީ  މި  މިކަން  ގޮތުގައި  ކަންބޮޑުވުމެއް  ހަމަ  އަޅުގަނޑުގެ  ޝުކުރިއްޔާ.  ބޮޑަށް  ވަރަށް 

ރިޕޯޓެއް   އއެަށް  ދެން  ބަހުސްކުރެވުނީމަ  އއެަށް  ބަލއަިގަތީމަ،  ކޮމިޓީން  މައްސަލަ  އެ  ހުށަހެޅުނީމަ  މއަްސަލައެއް 

ވަރަށް   އަޅުގަނޑު  ވާހަކަދެކވެުނީ  މިތާ  ގޮތަށް  ދޭހަވާ  ކަމަށް  އޮންނަ  ހާލަތެއް  އެއްވެސް  ނުޖެހޭ  އަންނަން 

މައްޗަށް   ޑޮކިއުމަންޓުގެ  އެ  އޮވެ،  ޑޮކިއުމަންޓެއް  ކުރިމަތީގައި  އަޅުގަނޑުމެން  އިންނަނީ.  މި  ހއަިރާންވެފައި 

އަޅުގަނޑުމެން ގޮތެއް ނިންމާނީ. އެހެނވްީމާ، ރިޕޯޓެއް ނޯންނަ ގޮތަކަށް މއިަދު އަލަށް މިކަން ހުށަހެޅި ކޮމިޓީން މތީި  

ވެފައި މއިިނދީ. އެއީ ރައްޔިތުންގެ މަޖިލީހުގެ ކޮމިޓީ ހިނގާ ގޮތް ކމަށަް  އިރާންފާސްކުރެއްވީމަ އަޅުގަނޑު ވަރަށް ހަ

 ވަންޏާ އެއީ ކޮން އުސޫލެއްގެ ދަށުން ހިނގާ ކަމއެްތޯ އަޅުގަނޑު ސާފުކޮށްލަން ބޭނުނވްަނީ.

 

 ރިޔާސަތުން ވާހަކަދެއްކެވުން:

މައްސަލަތަކުގައި   ބައެއްކަހަލަ  ދއެްވީ  މަޢުލޫމާތު  އަޅުގަނޑުމެންނަށް  އިދާރީމޒޭުން  ދެން  ނޫން.  މައްސަލައަކު  މި 

ކޮމިޓީ   މި  އެއީއޭ  ނިންމަނީ.  ހުށަހަޅައިގެންނޭ  ރިޕޯޓެއް  މައްސަލަތަކުގައި  އަނެއްބައި  ހުށަހެއްނާޅައޭ.  ރިޕޯޓެއް 

ހިނގަމުން އައި އުސޫލަކީ މިހާތަނަށް ވެސް. އެހެނވްީމާ، މިހާރު މއިަދު މި ހުށަހެޅިފއަި މި އޮތް ތިން ކަންތަކުގައި  

މިކަންކަމުގެ   އެހެނވްީމާ،  ކަންތައްތައް.  ހުރި  ދިރާސާކުރެވިފައި  ބަލައި  މިހާރު  ކޮމިޓީން  ކަމަކީ  ތިން  މި  ވެސް، 

ނިނމްާ  ގޮތެއް  މއަްސަލަތައް  އެ  ކޮމިޓީން  މި  އަޅުގަނޑުމެން  ތއަްޔާރވުުމުން  އަލުން  ތައްޔާރުކުރުމަށްފަހު  ރިޕޯޓެއް 

ހުށަހަޅާފއަވިަނީ   ލިބިފއަވިަނީ.  ތއާީދު  ހުށހަަޅައި  މިހާރު  ބޭފުޅުން.  އަހާލާނަން  ވޯޓަށް  އަޅުގަނޑު  ހެނވްޭރު ގޮތަށް 

. ތއާީދު ލިބފިއަވިަނީ ޢަލީ ނިޔޒާް، ހުޅުމާލެ ދާއިރާގެ އިއްޒަތްތެރި  ބަރު ޝަހީމްންމެ  އިއްޒަތްތެރި  ދެކުނު ދާއިރާގެ

އެގޮތަށް   އިއްތިފާގުން  މި  އެހެންވީމާ،  ލއެވްުން(  )ވޯޓު  ދަންނވަައިލާނަން.  ވޯޓަށް  އަޅުގަނޑު  މެންބަރު. 

ކުރިއަށްގެންދަން ފާސްވީ މި. ދެން އަޅުގަނޑު މއިަދު ވެސް ހުށަހަޅަމުން ވެސް ބުނިން މި މައްސަލަތައް ހުރީ މިހާ  

ލެންގއުޭޖު   ކޑުަކޮށް  އިދާރީމޭޒާ  ދެން  ގޮތެއް.  ކުރިއަށްގެންދަންޖެހޭ  ނިންމވަާށޭ  ކޮމިޓީން  އެހެނވްީމާ،  ހިސާބުގައޭ. 

އެހެނވްީމާ،   ދެން  ކަންކަން.  އެ  ހުށަހެޅީ  ސާފުކުރަން  އަޅުގަނޑު  ކޮމިޓީން  އުޅޭތީތާ  އަޅުގަނޑުމެން  މއަްސަލައެއް 

ނިންމަމާ މީގެ ފަހުން ކޮންމެ މއަްސަލައެއް ކޮމިޓއީަށް ހުށަހެޅުނަސް އެ މއަްސަލައެއްގެ ރިޕޯޓެއް ކޮމިޓީން ނިންމާފައި 

ގެންދވެޭނެ   ކުރއިަށް  އޭރުން  އެކަން  ހަމަ  އެއީ  ކުރިއަށްދާގޮތަށް.  އެއާއިގެން  އަޅުގަނޑުމެން  ހުށަހެޅީމަ  މިތަނަށް 

ވަގުތު  ހުޅވުައިލަން  އަޅުގަނޑުމެން  ފުރުޞަތު  އެބއަޮތް  ކަންކަން  އެހެނިހެން  ހިސާބުން  މި  އެހެނވްީމާ،  އެގޮތަށް. 

ދެން   ނިންމާލަން.  ހިސާބުން  މި  އަޅުގަނޑު  ބައްދަލވުުން  މިއަދުގެ  އެހެނވްީމާ،  ކަންކަމަށް.  އެހެނިހެން  އޮތުމާއެކު 

ވަރަށްބޮޑަށް   އަންގާނަން.  އަޅުގަނޑުމެން  ގޮތެއް  ގެންދާނެ  އަޅުގަނޑުމެން  ފަހުން  ދވުަހެއް  އޮންނާނެ  ބއަްދަލވުުން 

 ޝުކުރއިްޔާ. 

__________________ 

 

 

 

 




